
Berriobeitiko udalaren 
informazio aldizkaria

Azaroa 2016

Argitaratzailea:
Berriobeitiko Udala 
Erredakzio Kontseilua: 

AGENDA / UDAZKENA

Urriak 31, astelehena
HALLOWEEN FESTA
Non: Berriobeitiko Multiusos
kafetegia
Ordua: 21:00

Azaroak 1, asteartea
EL CASTAÑÉ
Non: Berriogoiti eta Berriobeiti
Ordua: Berriogoiti (16:30),
Berriobeiti (17:00)

Azaroak 1, asteartea 
NAFARROAKO XXII.
NAZIOARTEKO ABESBATZA
ZIKLOA
Artista: SVANHOLM SINGERS
(SUECIA)
Non: María de Maeztu Kultur
Etxea Ordua: 19:30
Sarrera: aldez aurretik, 6 euro;
leihatilan, 7 euro

Azaroak 6, igandea
HAURRENTZAKO
IKUSKIZUNA
Kuko, Truco eta Bolenwaider
Non: María de Maeztu Kultur
Etxea Ordua: 18:00
Sarrera: aldez aurretik, 6 euro;
leihatilan, 7 euro

Azaroak 11, ostirala
IPUIN-KONTALARIA
(GAZTELANIAZ))
Lur Korta
Non: Udal Liburutegia (María
de Maeztu Kultur Etxea)
Ordua: 18:00 Sarrerak:
bezperako 15:00etatik aurrera 

Azaroak 12, larunbata
MENDI IBILALDIA
Non: Larunbe - Arriaundiko San
Esteban monasterioa - San
Bartolome baseliza - Larunbe
(Zirkularra) Ordua: 10:00
Irteera: auto partikularretan
Berriobeititik (frontoi ondotik)

Azaroak 17, osteguna
HITZALDIA: MENDEBALDEKO
SAHARAREN EGOERA
Hizlaria: Badadi Benamar
(Frente Polisarioak Nafarroan
duen ordezkaria)
Non: Artika Berriko Gizarte
Etxea Ordua: 19:00
Artikako Kontzejuaren
laguntzarekin

Azaroaren 22-25
BERDINTASUNAREN ASTEA

Azaroak 22, asteartea
Antzerkia
Antzezlana: “Sex o no sex”
Konpainia: Oihulari Klown 
Non: María de Maeztu Kultur
Etxea. Artica
Ordua: 19:00
Azaroak 23, asteazkena
Tratu txar psikologikoaren
gaineko hitzaldia
Hizlaria: Feli Muñoz
Non: Berriobeitiko Kontzeju
Etxea
Ordua: 19:00
Azaroak 24, osteguna
Hitzaldi-solasaldia zendeako
zenbait emakumerekin
Non: Aitzoaingo Kontzeju
Etxea
Ordua: 19:00
Azaroak 25, ostirala 
Elkarretaratzea eta
manifestu irakurketa
Non: Berriobeitiko Udaletxe
Plaza 
Ordua: 12:00

Azaroak 25, ostirala
IPUIN-KONTALARIA
(EUSKARAZ)
Lur Korta
Non: Udal Liburutegia (María
de Maeztu Kultur Etxea)
Ordua: 18:00 Sarrerak:
bezperako 15:00etatik aurrera

ABENDUA
UDALEKO MUSIKA
ESKOLAKO KONTZERTUAK
Abenduak 21: hastapen
mailako eta koruko ikasleen
kontzertua Ordua: 18:30
Abenduak 22: taldeen
kontzertua Ordua: 18:30

HIRI KANPALDIAK
Izen ematea: azaroak 14, 15 eta
16. 012 – Infolocal telefonoaren
bidez

ROKOPOLIS ESKALADA
Prezio bereziak udalerriko
auzokideentzat. %15eko
deskontuak erroldatuentzat
eskolaz kanpoko eskalada eta
hiri kanpaldiak jardueretan
Informazioa: 948 30 24 37,
info@rocopolis.com

ELKARRIZKETA…

BADADI BENAMAR / REPRESENTANTE DE LA DELEGACIÓN SAHARAUI EN NAVARRA

“ Nafarroan den Ordezkaritza
Sahararreko kidea”

Orain dela sei urtetik eta Berriobeitiko Udalarekiko elkarlan hitzar-
men baten bitartez, Nafarroan den Ordezkaritza Sahararrak Artika Be-
rriko León de Aquitania karrikako pisu batean du egoitza. Haren
oraingo ordezkariak, Badadi Benamar-ek, zeinek azaroaren 17ko
19:00etan María Domínguez Gizarte Etxean Mendebaldeko Sahararen
egoeraren gaineko hitzaldi bat emanen baitu, esker oneko hitzak
besterik ez du Udalarentzat.

Zertarako erabiltzen duzue etxe hau?
Etxe honek denetarako balio digu, nora joan ez duten sahararrak
hartzeko, ospitaleratu zain daudenei edo ospitaletik atera berri-
tan eriondo daudenei aterpea emateko. Ezohiko kasuetan, Opo-
rraldia bakean programaren barnean etorri eta tratamendu bere-
zia behar duten haur sahararrak ere hartzen ditugu.

Zein du Nafarroan den Ordezkaritza Sahararrak eginkizuna?
Koordinatzea, erakunde publikoekin, hiritar nafarrekin, GKEekin,
sindikatuekin eta auzo elkarteekin, errefuxiatu sahararren bizi bal-
dintzak hobetzera bideraturiko hainbat programa gauzatzeko. Ba-
dira herri sahararrarekiko elkartasuneko elkarteak, zeinek elkarta-
sunezko eta elkarlaneko proietuak, Oporraldia bakean esate
baterako, gauzatzen baitituzte, ATTsF, ANARASD eta ANAS besteak
beste. Gure eginkizuna irtenbideak bilatzeko bitartekariarena egi-
tea da. 

Herri nafarra solidarioa da?  
Jendea oso solidarioa da, herri sahararrari arreta emateko egiten
dugun edozein deiri laster erantzuten dio.

Suposatzen dut krisia nabaritu dela, bestalde
Bai, gaur egun errefuxiatu sahararren egoera behar gorrikoa da. Le-
kualdaturiko biztanleriaren arazoa nazioarteko elkartasunetik bi-
zitzea da. Alde batetik, Espainiatiko laguntzak erdira murriztu dira
krisiagatik eta, bestetik, eta errefuxiatu andanaren etorrera dela-
eta, nazioarteko komunitateak gainditurik ikusi du bere burua eta
dirua jende gehiagoren artean banatu behar du.

Alor psikologikoan, nola dago herri sahararra?
Nekaturik gaude oraingo egoera orain dela 25 urtetik gora izaten
ari garelako. Hiritar espainiarrak gara, baina Gobernu espainolak os-
trukaren politika egin nahiago du. Frustrazio hori izan arren, inoiz
baino argiago aukeratzen dugu bakezko bidea baina beharrezkoa
bada jarduteko prest gaude.

ATZERA BEGIRAKOAK

TXERRI-HILKETA (70ekoen bukaera). Lotzako txerri-hilketan harturiko iru-
dia. Ezkerretik eskuinera, José Nuin, Mari Nuin, Pedro San Martín, Juan Larumbe,
Jesús Mari Huarte eta Alfredo Larumbe.

LOTZAKO AINTZIRA 
MIRU GORRIA 
Miru gorria Lotzako aintziran eta Iruñe-
rriko inguruetan ohikoa den harraparia
dugu. Hegazti ezagutzen oso erraza eta
edertasun handikoa da eta, gainera, er-
latiboki gizatiarturiko eremuetan maiz
ibiltzen da.
Nafarroan miru gorria bi populaziotan
banatzen da, habia hemen egiten duen
sedentarioan eta neguan bakarrik (urri-
tik otsailera arte) etortzen den popu-
lazio europarrean. Populazio negutar
hori Alemania eta Frantziatik batez ere
eta Suitza, Danimarka eta Suediatik
neurri txikiagoan etortzen da.
Nahiz eta Nafarroan espezie arrunta
izan, espeziea oro har galbidean dago-
ela jotzen da.
Lotzako aintzira inguratzen duten ma-
kaldietan miru gorri bikote batek ohi-
kotasunez egin du habia azkenaldian.
Harrapari eder hori sarde formako isa-
tsagatik eta hegoen erdian dituen bi
orban zuriengatik bereizten da hegan
egitean. Helduak gazteetatik bularrean

lumadi biziagoa eta gorrixka-laranja
dutelako bereizten dira, gazteek, be-
rriz, gaztaina kolorea eta zuria nahasi-
rik agertzen baitituzte.
Haren elikadurari dagokionez, sarraskiak
jaten ditu, zabortegietan, eta errepidean
harrapatuta hiltzen diren animaliak.
Helduek otsail eta martxoan hasten
dute araldia eta bikote bakoitzak bat
eta bost bitarteko arrautza kopurua
erruten du, ohikoena bizpahiru izanik.
Txitatzeak 31-32 egun irauten du eta,
ondorengo hilabete eta erdiaren bu-
ruan, gazteak hegan hasten dira...............................................
Testua: Ignacio Deán (Gorosti Natur Zientzia Elkartea). 
Argazkia: Gonzalo Deán. Aintzirari buruzko argibideak nahi izanez
gero, sar zaitezke zaleek eta aintziraren lagunek sortu duten bloge-
an: http://balsadeloza.blogspot.com

DENON HOBE 
BEHARREZ...

Errespetatu oinezkoak bizik-
leta erabiltzen duzunean. Gero
eta gehiago dira gure udalerrian
barna bizikletaz ibiltzen diren au-
zokideak. Garraiobide ekologiko bat
da eta, erabiltzailearentzat aban-
tailak -osasungarriak eta ekono-
mikoak nagusiki- izateaz gain, ingu-
rumen osasungarriago eta bizitzeko
egokiagoa izaten laguntzen du. Hala
ere, garraiobide orok bezala, arau
batzuk betetzea exijitzen du. Udalak
eskari bat egin nahi die lagun
guztiei, baina bizikleta erabiltzen
dutenei bereziki, gure herrietako
karrika eta galtzadetatik ibiltzen
direnean gizalegez joka dezaten. Ze-
hazki, oinezkoekin begirunetsuak
izan daitezen eta oinezko anitz iza-
ten den eremuetan abiadura han-
diz joan ez daitezen eskatzen du.
Legealdiko buru izaten daraman
denboran, udal gobernuak makina
bat kexa jaso du txirrindulari batzuk
Kirol Hiriarekin konektatzen duen
oinzubian zehar nola ibiltzen diren
gaitzat hartuta. Oinzubi hori ze-
harkatu behar dutenean bizikletatik
jaitsi eta, gainerako oinezkoak
bezala, oinez joan behar dutela
gogorarazten die Udalak bizikleta-
erabiltzaileei. Udaleko arduradunek
beharrezkotzat jotzen dute elkar-
bizitza arau hori oinzubian bete-
tzea hiru arrazoirengatik: oinzu-
biaren estua, haren malda eta
bizikleta erabiltzeko pentsaturik ez
dauden bihurgune nabarmenak.
Horregatik, oinzubien bi aldeetan
seinale batzuk jarriko dira erabiltza-
ileei oinzubia bizikletatik jaitsita -
hots, oinezko gisa- zeharkatu behar
dutela gogorarazteko.

HERRITARRENTZAKO TELEFONOA

Ziurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.). 

Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak, ikastaro
eta beka eskaintzak, enplegu deialdiak eta
lehiaketa publikoak. 

Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,
aisia eta elkarteak. 
012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin zerikusia
duten gaiei buruzko abisuak eman. 

Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 21 70 12.
Ordutegia: astelehenetik ostiralera,
8:00etatik 15:00etara. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.
Honatx zenbaki berria: 948 012 012.
Doakoa finkoan eta/edo sakelakoan tar

Herritarrentzako Telefonoaren Harrera zerbitzuaren bidez,
badago gestio hauek egiteko aukera:

UDAL INFORMAZIOA

Udalak ordenantza bat onetsi du
udalerriko etxebizitzetako balkoi
eta terrazen itxitura arautzeko.
Auzokide batzuek planteaturiko
eskaera da eta berarekin ez darama
hirigintza aprobetxamenduaren ge-
hikuntza nabarmenik. Bestalde,
etxebizitzen energia eraginkortasu-
na hobetzeko helburua du.
Ordenantzak hiri zoruko etxebizi-
tza erabilerako eraikinetako balkoi
eta terrazei eragiten die. Izaera
ekonomikoko babes-araubide mo-
taren baten mende dauden etxebi-

zitzak (BOE, prezio tasatukoak...)
kanpoan geratzen dira.
Araudiak finkatzen duenez, balkoi
eta terrazen itxitura eskatzeko ja-
been komunitatearen berariazko
baimena izan beharko da eta dago-
kion obra lizentzia eskuratu behar-
ko da. Banakako etxebizitzen ka-
suan, sustapen berekoak izan badi-
ra betiere, egiten den lehen jardu-
ketak gainerako jabeek jarraitu be-
harreko eredua markatuko du.
Interesatuek udaletxean eska deza-
kete informazio gehiago.

ARAUTZEA

Balkoi eta terrazen itxiturari
buruzko ordenantza berria

BERDINTASUNAREN ASTEA
Berriobeiti genero indarkeriaren aurka. Genero
Indarkeriaren aurkako Nazioarteko Eguna -azaroaren 25a-
dela eta, jarduera batzuk programatu dira astean zehar
egiteko. Zehazki, bi hitzaldi, Berriobeitin (azaroak 23) eta
Aitzoainen (24), antzezpen bat (azaroak 23, Artikan) eta, 25
ostiralean, elkarretaratzea eta manifestu baten irakurketa
12:00etan Berriobeitiko Udaletxe plazan. Informazio
gehiago, agendan (2. or.).

OBRAK

Hobekuntzak Artikako oinbidean. Udalak
berriztatu egin du Artikako oinbidearen zoladura. Obrak,
urriaren hasieran abiaturik, zurezko oholaren gainean
hormigoizko zolata bat egiteko izan dira. Obra egiteaz
Construcciones Lacunza Hnos. enpresa arduratu da eta
kostea 17.946,24 euro + BEZa izan da.

Udalak konpostaje komunitarioaren alde egiten du
Joan zen ekainaren 18an Ballariaingo konpostaje komunitarioko eremua abiarazi
ondoren, Udalak udalerriko auzokide guztiei eskutitz bana igorri die horrelako
birziklapen sistemaren alde egiten duela jakinarazteko eta datozen egunotan
Iruñerriko Mankomunitateko teknikariak, herri bakoitzeko birziklapen aukerak
azaltzera, etxez etxe joanen direla igartzeko. Helburua herritar guztiei etxeetan
sortzen diren hondakin organikoen kudeaketa zuzena ahalbidetzea da. Irudian,
Ballariaingo konpostaje komunitarioko eremuaren inaugurazio ofiziala. 

Azaroaren 11 baino lehenago eman izena!
Udalak baratze komunitarioak izatera bideratuko du
Berriobeitiko jauregi ondoko lursail bat. Ekimen hori
gero eta zabalduago dago baratzezaintza eta lorezaintza
ekologikoak sustatzeko era gisa. Zure tokia eskatzeko
interesik baduzu, jo azaroaren 2tik 11ra udaletxera.
Baldintza bakarra udalerrian duela bi urtetik hona
erroldaturik egotea da. Emakida epea 7 urtekoa izanen
da abian jartzen denetik eta hori 2017ko martxorako
dago aurreikusirik. Prezioa urteko 60 eurokoa da, eta ur
kontsumoari dagozkion gastuak ere ordaindu beharko
dira. Gainera, parte-hartzaileek eremu komunetan
auzolana egiteko konpromisoa hartu beharko dute.
Informazio gehiago udaletxean (948 30 31 29). 

HIRI BARATZEAK

Udalak bi motatako aldaketak egin
ditu aurrekontuetan hainbat inbertsio
gauzatu ahal izateko. Haietako lehena,
finantza inbertsio jasangarriak aurrera
eramateko, diruzaintzako soberakina-
ren kargura. Proiektu espezifikoetara-
ko (argiteria, haur parkeak, garraio pu-
blikoa...) legez ezarririko inbertsioak dira.
Zehazki, Udalak 136.000 euro bideratu-

ko du Artikan lau etxabe erabilera
anitzetarako egokitzeko, eta 20.000
euro, udalerri osoan argiteria publiko-
aren auditoria egiteko.
Bigarrenek hainbat kontu-saili eragiten
diete, zeinek aldaketak (esleipen eko-
nomikoen mugimenduak) izan baitituz-
te, dirua hainbat inbertsiotara bidera-
tu ahal izateko: 16.500 euro Artikako

etxabeen proiektua egitera, 16.000
euro haur parkeak berreraikitzera, 6.000
euro Artikako etxabeetako altzarieta-
ra, 3.000 euro hiri altzarietara, 14.000
euro zebrabide goratuak instalatzera,
20.000 euro bide publikoak kontserba-
tu eta mantzentzera eta 20.000 euro Ar-
tikan txakurrentzako gune bat tokiz al-
datzera eta Aitzoainen bat sortzera.

AURREKONTUAK

Oniritzia
hainbat
inbertsiori

Berriobeitiko Udalaren 25. ur-
teurrena dela eta, aurten Zen-
dearen eguna oso berezia izan
zen. Goizean Ametza abes-
batzak kontzertua eman zuen
bere hamargarren urteurrena-
ren oroitzapenetan 150 lagu-
nen aurrean. Emanaldia, entzu-
leek oso ongi hartua, Zende-

ako hainbat musikarik, Zindiku
Taldea barne, parte hartuz
osatu zen. Arratsaldeko jardue-
rez gozatu aurretik, 400 lagu-
neko herri bazkaria egin zen.
Arratsaldean Sun magoak han-
diak eta txikiak harritu zituen
eta Kresala taldeak entzuleak
bereganatzea lortu zuen

rockeko hainbat klasikoz osa-
turiko errepertorioaz, zeinek
bertan ziren guztiak dantzatze-
ko pistara eraman baitzituen.
Udaletxearen inaugurazioaren
bideo bat ikusi ahal izan zen,
zein orain Udalaren web orrial-
dearen bidez eskuratzen ahal
baita.

KONTZEJUAK

Berriobeitiko eta Berriogoitiko hau-
rrek azaroaren 1 asteartean El Casta-
ñérekin elkartzeko ordua dute, urte-
ro etxeko txikienak gaztaina eta go-
xoki bila biltzen dituen usadiozko
festarekin. Berriogoitin ibilbidea
16:30ean hasiko da Santa Eulalia
plazatik, eta Berriobeitin, ordu erdi
geroago, 17:00etan, udaletxetik.
Fruituak bilduta, bertaraturikoek
txistorrez eta gaztaina errez goza-
tzen ahalko dute emanen dieten
aperitiboan.

BERRIOBEITI

Zendearen eguna

Dena prest El
Castañé festa
egiteko

BERRIOBEITI 
ETA BERRIOGOITI 

FESTAK

Udarekin festa iritsi zen
Beste uda batez, Larrageta, Berriogoiti, Elkar-
te, Añezkar, Artika eta Lotza -zeinek aurten
bere festak berriro berreskuratu baitzituen-
herrietako bizilagunek festa giro ezin hobe-
az gozatu zuten. Herri bazkariak, dantzaldiak,
dantzariak, antzerkia, puzgarriak, txokolate-
jateak edo mus txapelketak izan ziren festa
egitarau gehienen jarduera izarrak.

Joan den udaz geroztik, Artika Berri-
ko María Domínguez karrika, zeinek
plaza zeharkatzen baitu, oinezko-
entzat da. Neurri honen helburuak
Artika Berriko aisia eta aisialdi gu-
nea hobetzea eta oinezkoei eta es-
kuarki eremuan jolasten diren hau-
rrei toki handiagoa ematea izan
dira. Oinezkoentzako bihurtzea bes-
te neurri batzuez osatuko da, plaza-
ko udal etxabe batzuek erabilera
anitzeko areto izateko egokitzeaz
edo zoruan haurrentzako jolas ba-
tzuk margotzeaz, adibidez.
Udalak auzokideen bizi kalitatea
handitzeko neurria dela eta merka-
taritzako dinamismoa areagotzen
duela uste duen arren, kalearen al-
daketa ez da behin betiko gauzatu
behar. Udalak behin betiko erabakia
hartu aurretik 2017an parte-hartzez-
ko prozesu bat egiteko konpromi-
soa hartu du. Kontsultaren arabera,
plazaren berriztapena oro har sen-
dotuko da edo oraingo egoerara
itzuliko da.

María Domínguez
karrika
oinezkoentzako
partzialki
bihurtua

ARTIKA

Lerro hauen gainean, goian, Añezkarko festetako bazkaria eta, behean,
herri kirola Elkarteko festetan. Eskuinaldeko zutabean, antzerkia Lotzako

festetan (Circo La Rasparen "Cataplum") eta, behean, herri kirola Elka-
rteko festetan.

MENDI IBILALDIA
Larunbe inguruetan barnako txangoa. Datorren
azaroaren 12an beste mendi txango bat eginen da. Horretan
Larunbe inguruak izanen dira helmuga, 8,5 km-ko ibilbide
zirkularra, Larunbeko
eliza erromaniko ataria,
Arriaundiko San Esteban
monasterioaren
hondakin aurkitu berriak
eta, Beorburun,
Gorostietako San
Bartolome baseliza
bisitatzea barne. Irteera,
auto partikularretan,
10:00etan eginen da Berriobeitik, frontoi ondotik, eta
itzulera 14:00etarako dago aurreikusirik. Irudian, abuztuan
Ezkabara eginiko ateraldia.

GARAGARDO DASTA  
Proban, Nafarroan ekoitzi eta eskuz eginiko 4
garagardo mota. Garagardoaren zaleek zeregin bat
izanen dute urriaren 29 larunbatean La Ventana de Artica
kafetegian. Maribel Baigorri (Sukaldaritza sortzailea) eta
Mikel Garrués (Zapore-ondokoa nirea da) adituek dasta
zuzendu bat emanen dute 13:00etan. Nafarroan ekoitziriko
eta eskuz eginiko 4 garagardo dastatuko dira: bat malta
profilduna (garagar edo gari malta nagusi), legamia berezia
erabiltzea ezaugarri duen bat, lupulu-garagardo bat eta,
azkenik, garagardo beltz bat. Geroko, bazkari bat programatu
da (hautazkoa). Dastaren prezioa 6 eurokoa da, eta
bazkariarena, 14 eurokoa. Izen ematea, La Ventana de
Artican urriaren 25a arte. Toki kopuru mugatua.

HITZALDIA
Ezagutu Mendebaldeko Sahararen egungo
egoera. Artika Berriko María Domínguez gizarte etxean
izanen da azaroaren 17an, osteguna, Frente Polisarioak
Nafarroan duen ordezkariak, Badadi Benamar-ek,
Mendebaldeko Sahararen egungo egoeraz informatzeko
emanen duen hitzaldia. Ekitaldia, Udalak Artikako
Kontzejuarekin elkarlanean antolatuta, 19:00etan hasiko da
eta sarrera doakoa izanen da.

HALLOWEEN
Festa Berriobeitiko Multiusos eraikinean. 
Urriaren 31 astelehenean Haloween gaua ospatuko da, afaria 
eta dantzaldia eginez, Berriobeitiko Multiusos kafetegian.
Informazioa eta izen emateak, Multiusos kafetegian.

María de Maeztu Kultur Etxean iza-
nen da datorren azaroaren 1ean
Svanholm Singers ganbara abesba-
tza suediarraren kontzertua 19:30ean.

Taldea, bere jardunbidea 1998an
hasita, sendotu egin da eta Suedia-
ko koru panoramako izarrik distira-
tsuenetako bat da. Haren erreperto-

rioa Eskandinavia eta Baltikon gizon
abesbatzarako den tradiziotik dator.
Bidaia anitzen eta Europa eta Japo-
nian lorturiko sari anitzen bidez, tal-
deak ospe handia eskuratu du espi-
ritualtasun, alaitasun eta gaztetasu-
nez bereiziriko emanaldiengatik,
musika klasikoaren interpretazio
paregabeak egiten baititu.
Joaldi hau Nafarroako XII. Nazioar-
teko Abesbatza Zikloaren barnekoa
da eta ziklo hori Nafarroako zen-
bait herritan gauzatzen da Nafarro-
ako Abesbatza Federazioak, udal
parte-hartzaileen laguntzarekin,
antolatuta.

NAFARROAKO NAZIOARTEKO ABESBATZA ZIKLOA

HAURRENTZAKO IKUSKIZUNA

Kuko, Truco eta Bolenwaider
pailazoak Artikara etorriko dira
Ikusle txikiek Kuko, Truco eta Bolen-
waiderren alegiazko munduan mur-
giltzeko aukera izanen dute azaro-
an eta hiru pailazo atseginok beren
peripezia eta bihurrikerietan partai-
de eginen dituzte haiek. Kultur 
Etxekoa azken eskala izanen du
hiru pertsonaiak hainbat herrialde,
kontinente, planeta, galaxia eta
urruneko galaxiatara eraman di-
tuen bira luzeak…
Ikuskizuna, ordubeteko iraupenekoa
eta 4 urtetik gorako neskato-muti-
koei bideratua, azaroaren 6an, igan-

dearekin, izanen da, 18:00etan, Ma-
ría de Maeztu Kultur Etxean, Arti-
kan.

Svanholm Singers suediarrak,
Artikako Kultur Etxean

IPUIN-KONTALARIA
Saio gehiago azaroan. María de Maeztu Kultur Etxeko
liburutegian gauzatuko da ipuin-kontalari saio pare bat. Lehena,
azaroaren 11 ostiralean, gaztelaniaz izanen da, eta bigarrena,
azaroaren 25ean, euskaraz. Biak, 18:00etan eta Lur Kortaren
kontu.

AMETZA ABESBATZA

Ametza Abesbatzaren X. urteurrena. Urriaren 1ean, larunbatarekin, Zendearen
egunean, Ametza abesbatzak kontzertu berezia eman zuen Berriobeitiko eraikinean, jardunean
igarotako hamar urteak ospatzeko. Zendeako hainbat musikarik ere hartu zuen parte.

EUSKARA

BESek bere lehen batzarra egin du. 55 dira guztira Berriobeitiko
Euskaltzale Sarearen (BES) lehen batzar orokorrean, joan den urriaren 7an Aitzoaingo
Kontzeju Etxean, parte hartu zuten bazkideak. Bilerak Alicia Ducay BESeko
presidente izendatzeko eta hainbat alderdiz, sarearen barne funtzionamenduaz eta
datorren urteko planifikazioaz adibidez, aritzeko balio izan zuen. Gainera, erronka
bat finkatu zuten, Euskararen Festaren eta Korrikako ekitaldien antolakuntza. 
Batzarraren ondoren, 60tik gora lagun batu zen herri afari musikalera (kantu-afaria),
zeinetan Zendeako musikari batzuk izan baitziren.

KIROLAK

ATLETISMOA

250 parte-hartzaile guztira proba ab-
solutuan eta 150 bat neskato eta mu-
tiko haurrentzakoan, hori da I. Artika

Challengue Herri Lasterketaz, joan zen
irailaren 3an Artika Berrian gauzatuta,
eman duten balantzea. Lasterketan, zei-
nek xede solidarioak baitzituen, Ricar-
do Abad lasterkariak eta herriko zen-
bait kolektibok -Erraldoien Konpartsak
eta Berritxaco klubak esaterako- eman
zuten laguntza. Haren antolatzaileek,
Artikako Korrikolaris klubak, ekimenak
izan dituen arrakasta eta harrera ona
nabarmendu dituzte.
Beste alde batetik, programaturiko las-
terketetarako prestakuntza egiten ja-
rraitzen dute eta auzokide running-zale
guztiei beren taldea jende guztiaren-
tzat irekita dagoela gogorarazten die-
te klubeko 12 kideek. Orain Valenciako
maratoirako, zein azaroaren 20an iza-
nen baita, entrenatzen ari dira. 

EUSKARAZ EGITEA
Berriro datoz Mintzakide eta Parke lagun.
Berriobeitiko udalerriak urteak daramatza euskaraz egitea
Mintzakide programaren bitartez sustatzen. Ekimen
horretan, euskaraz dakiten lagun batzuk eta ikasten ari
diren edo etorria galdu duten beste batzuk astean behin
elkartzen dira euskaraz mintzatzera. Programa horrek bi
talde du sendoturik, bat Berriobeitin eta bestea Artika
Berrian, baina, gainera, duela bi urtetik hona auzokide
batzuek Parke lagun programan hartzen dute parte:
gurasoak dira eta euskarazko solasaldiak egitera
ostegunetan, 17:30etik 19:00etara, biltzen dira Artika
Berriko haur parkeetan (eguraldi txarra eginez gero, María
Domínguez Gizarte Etxean). Beren seme-alabak jolasten
diren bitartean haiek euskaraz aritu ahal izatea da asmoa. 
Mintzakideren edo Parke lagunen berri izan nahi duten
guztiek Udaleko Euskara Zerbitzura jo dezakete (948 30 31
29 edo euskara@berrioplano.es).

BERRIOBEITIKO EUSKALTZALE SAREA

KIROL IKASTAROAK
Zumba eta pilatesa, gehien eskaturiko
jarduerak. 278 dira Udalak 2016-2017
ikasturterako antolaturiko ikastaro
soziokulturaletarako izena eman duten lagunak.
Joan den ikasturtean bezala, zumba izan dute
udalerriko auzokideek aukerarik gogokoena, 67
lagun izena emanda. Hurrengoa, oso hurbil dago,
pilatesa, 63 lagunek aukeraturiko jarduera.
Haurrentzako jarduerei dagokienez, 86 dira
eskainiriko modalitateetako batean izena emaniko
haurrak. Berritasun gisa, esku pilotako taldea
nabarmentzen da, aurten eratuta eta 14 mutiko
bilduta. 

HAURRAK
Abian da Pilota Eskola. Hamalau mutikok
eman du izena 6 eta 12 urte bitarteko haurrei
bideraturiko Pilota Eskola estreinatu berrian.
Entrenamenduak, Sergio Larrayak emanik, astearte
eta ostegunetan izaten dira 19:00etatik 20:30era
Berriobeitiko frontoian. 

BTT MARTXA

Patxi Cía txirrindulari iruindarrak iraba-
zi zuen III. Ezkaba Erronka, irailaren
4an. BTT martxak formatu aldaketa
izan du aurten eta antolatzaileek, Be-

rritxaco klubak, 5,5 km-ko kronoeska-
lada aukeratu zuten. Iñaki Nieto eta Mi-
kel Iribarren izan ziren bigarrena eta hi-
rugarrena hurrenez hurren.

Patxi Cíak irabazi zuen III. Ezkaba Erronka

I. Artika
Challengue Herri
Lasterketa

BERRIOBEITIKO UDAL PLANEKO ETA ARTIKAKO
MOGOTES SEKTOREKO PLAN PARTZIALEKO
ARAUEN HAINBAT ARTIKULUREN ALDAKETA
PUNTUALA. Osoko bilkuran, bertan zinegotzi
guztiak zirela, aldeko 9 boto (Plazaola, EH
Bildu, UPN eta PSN-PSOE) emanda eta
abstentzioak 3 izanda (AAB) onetsi zuen
Udalak Berriobeitiko Udal Planeko eta
Artikako Mogotes Sektoreko Plan Partzialeko
arauen hainbat artikuluren xehetasunezko
aldaketa eta aldaketa puntuala terraza eta
balkoien itxitura, tenperatura konfortagatik
eta energia aurrezkiagatik, ahalbidetzeko.

MERKATARITZA EZ-SEDENTARIOA ARAUTZEKO
ORDENANTZA. Osoko bilkurak aho batez onetsi
zuen. Araudiak merkataritza ez-
sedentarioaren hiru modalitate finkatzen du:
azoka txikiak, noizbehinkako salmenta -txurro
dendak eta beste- eta biztanle gutxiagoko
herrietan ibilgailu bidezko salmenta.

HIRI MUGIKORTASUNEKO PLAN JASANGARRIA
IRUÑERRIAN (PMUS). Hitzarmena aldeko 8
botorekin (Plazaola, EH Bildu eta PSN-PSOE)
eta 5 abstentziorekin (AAB eta UPN) onetsi zen. 

TALDEEN MOZIO BATERATUA NESKATO BATEN
HERIOTZA ERAGIN ZUEN TREN ISTRIPUAREN
ONDOREN. Osoko bilkurak aho batez onetsi
zuen Udalaren mozio bat Beatrizen
(Berriobeitiko tren istripuen hil zen neskatila)
familiari bere doluminik bizienak iritsarazteko,
ADIFi trenak zeharkatzen dituen hiri
eremuetako hesiak zaindu eta mantentze lana

muturrera eraman dezan eskatzeko, Iruñerako
sarrerako begizta, zeinek udalerria ukitzen
baitu, ken dezan eskatzeko eta herritarrei
arauak errespeta ditzaten eta trenbideak
baimendurik dauden igarobideetatik bakarrik
zeharka ditzaten eskatzeko.

LARRIALDIETAKO NAFARROAKO AGENTZIA BE-
RRESKURATZEKO UPN-REN MOZIOA. Udalbatzak
atzera bota zuen, botoak aldeko 2 (UPN), aur-
kako 5 (Plazaola eta EH Bildu) eta 6 abstentzio
(AAB, PSN-PSOE eta Plazaolako Raúl Belloso
eta Ingrid Montiel) izanda, UPNren mozio bat;
Nafarroako Gobernuari Larrialdietako Nafa-
rroako Agentzia ezeztatzeko erabakia berriz
pentsa zezan eta bere eginkizun guztiekin be-
rrezar zezan eskatzeko zen mozioa.

UDALAK MCP-REN AURREAN IZANEN DUEN ORDEZ-
KARIAREN IZENDAPENA. Osoko bilkurak bota-
ziora jarri zuen MCPko udal ordezkariaren
izendapena aurreko ordezkari Rosa Blacok di-
mititu ondoren. Osoko bilkurak Luis M. Lashe-
ras izendatzea erabaki zuen aldeko 8 botorekin
(Plazaola, EH Bildu eta PSN-PSOE) José M. Irisa-
rriren hautagaitzak lorturiko 5 botoen aurka
(AAB eta UPN).

KULTUR, KIROL ETA GAZTERIA XEDEETARAKO DIRU-
LAGUNTZAK. Aho batez onetsi zuen osoko bilku-
rak diru-laguntzako 4.000 euroak Errege
Kabalgatara (1.070,93 euro), Mari Domingiren
festara (187,03 euro), Pescadores Juslapeñara
(800,26 euro), Korrikolaris klubera (1.023,85 euro)
eta Amigos Kiongwanira (917,94 euro) bideratzea.

IZEN-EMATEA

Eman izena
Eguberrietako
kanpaldietarako

Osoko bilkura arrunta 2016ko ekainaren 7a

Osoko bilkura arrunta 2016ko uztailaren 5a

Osoko bilkura arrunta 2016ko irailaren 6a

2015EKO KONTUEN KITAPENA ETA UDAL
INBENTARIOA. Osoko bilkuran zinegotzi guztiak
izanik -Juan M. Albizu alkatea (Plazaola) eta
Alicia Urdangarín (AAB) izan ezik-, Udala
2015eko kontuen onespenaren jakitun egin
zen alegaziorik edo errekurtsorik ez
zegoelako.

UDALAREN ZERGEN KONTROLERAKO PLANA.
Osoko bilkurak aldeko botoak 9 (Plazaola, EH
Bildu, UPN y PSN-PSOE) eta abstentzioak 2
(AAB) izanik onetsi zuen Plana.

KAMIOIEN APARKALEKUARI BURUZKO
ORDENANTZAREN ALDAKETA. Ingrid Montiel
(Plazaola) izan ezik zinegotzi guztiak bertan
zirela, osoko bilkurak onetsi egin zuen -botoak
aldeko 9 (Plazaola, EH Bildu, UPN eta PSN-
PSOE) eta 3 abstentzio (AAB) izanik- kamioien
aparkalekuari buruzko ordenantzaren aldaketa
haren erabilera urtebete baino aldi
txikiagoetarako baimentzeko, %20ko tasa
gehikuntza izanik.

“LA FUGA DE EZKABA – 1938 – EZKABATIK
IHESA”GR BIDEAREN (IBILBIDE LUZEA) PROIEKTUA.
Botoak aldeko 9 (Plazaola, EH Bildu, UPN eta
PSN-PSOE) eta 3 abstentzio (AAB) izanik onetsi
zuen osoko bilkurak Berriobeitiko GR bidearen
proiektu hori, Fermín Ezkietak eta Fernando
Marticorenak sustaturikoa, zeinek Nafarroako
Gobernuko  Bakearen, Bizikidetzaren eta Giza
Eskubideen Zuzendaritza Nagusiak Memoria

Historikoaren Atalaren bidez emaniko
finantziazioa jaso baitu.

NAFARROAKO HEZKUNTZAREKIN ERLAZIONATURIK
2010 ETA 2014 ARTEAN ONETSIRIKO ARAUDIEN
EZEZTAPENAREN AURKA UPN-K AURKEZTURIKO
MOZIOA. Osoko bilkurak, botoak aldeko 2
(UPN), aurkako 6 (Plazaola eta EH Bildu) eta 4
abstentzio (AAB eta PSN-PSOE) izanik, atzera
bota zuen UPNren mozio bat. 2010 eta 2014
artean onetsiriko foru aginduak, zeinek xedeak
ezarririko hezkuntza curriculumak betetzea eta
Nafarroako erakunde errealitatearen defentsa
baitzituzten, baliorik gabe uzteko Hezkuntza
Departamenduak harturiko erabakia
arbuiatzeko eskatzen zion mozio horrek
Udalari; baita Nafarroako Gobernuari 82/2016
Foru Agindua, zeinek arestian aipaturiko foru
aginduak baliorik gabe uzten baititu,
ezeztatzeko eska ziezaion.

HERRITARRENTZAKO
ARRETA

MUSIKA ESKOLA 
212 matrikulazio, joan den
ikasturtean baino 36 gehiago. 212
lagun matrikulaturik -joan den ikasturtean
baino 36 gehiago- ekin zion Udaleko Musika
Eskolak ikasturte berriari joan zen irailaren
12an. Ikasturte honetako berritasun bat orain
dela 10 urtetik hona Nafarroako ezein
eskolatan ematen ez den musika tresna bat
irakasten hastea izan da: harpa. Oraingoz bi
lagunek eman du izena espezialitate
horretarako, zein Alicia Griffiths-ek, Manuel
Turrillas ospetsuaren biloba eta tresna
horretan adituak, emanen baitu.
Beste alde batetik, programaturik daude
jada Eskolako ikasleek Eguberrietan emanen
dituzten kontzertuak. Hastapen mailako eta
korukoa abenduaren 21ean izanen da,
taldeena, berriz, abenduaren 22an. Biak,
18:30ean hasiko dira.

Kultur Alorrak finkatu ditu jada, hiri kanpaldiek
Eguberrietan izaten duten ediziorako, izena
emateko datak. Azaroaren 14, 15 eta 16a dira
eta 012 Infolocal telefonoaren bidez
8:00etatik 19:00etara ematen ahalko da izena.
Izena aurretik emateko epea bukatuta, zozketa
eginen da eta, geroago, 012 Infolocal zerbitzua
tokia erdietsi dutenekin harremanetan jarriko
da hori baieztatzeko. Zerbitzua, 4-12 urte
bitartekoei zuzendua, euskaraz eta gaztelaniaz
eskaintzen da eta Kamira Sociedad
Cooperativa enpresaren ardura izanen da.
Euskarazko taldea María de Maeztu Kultur
Etxean bilduko da, Artikan; gaztelaniazkoa,
Berriobeitiko Multiusos Eraikinean.

AHOTSA KONTZEJUEI
Parte hartzeko bilerak
kontzejuekin. Udalak ekaina arte
iraunaraziko du iaz kontzejuekin hasi zuen
hilabetean behingo bilera erronda. Hil
bakoitzean kontzeju batekin egiten diren
topaketa horien helburuak haien behar eta
eskaerak lehen eskutik ezagutzea eta haien
eskaerei erantzutea dira. Bileretan
Berriobeitiko alkatea, Herritarrek Parte
hartzeko Batzordea eta dagokion kontzejuko
biltzarra izaten dira.

Berrioplano 41-Eusk_Maquetación 1  21/10/16  11:36  Página 8


